
ᐱᒋᐊᓕᕐᕿᑕᐅᒋᐊᓯᒋᕗᑦ ᐃᓕᓐᓂᐊᓃᑦ ᐅᐃᕆᒪᓂᕐᒨᓕᖓᔪᑦ ᓄᓇᕕᒻᒥ 
 

 
ᑰᑦᔪᐊᖅ, ᓅᕕᒻᐸ 5, 2015 - ᓄᓇᓕᖓ ᑲᖏᕐᓱᔪᐊᑉ ᑐᖕᖓᓱᑦᑎᓯᓕᓚᐅᕆᕗᖅ ᐃᓕᓐᓂᐊᑎᑦᓯᔨᓂᒃ 
ᕉᑕ ᑯᔩᒥᒃ ᐊᒻᒪᓗ ᒥᐊᔨ ᑫ ᒣ-ᒥᒃ ᐃᓕᓐᓂᐊᓂᖃᕐᑎᑕᐅᓚᖓᑦᓱᑎᒃ ᐅᐃᕆᒪᓂᕐᒨᓕᖓᔪᓂᒃ 
ᑲᒪᕐᖄᕆᐊᖃᓲᑦ ᓄᓇᕕᒻᒥ, ᑕᒪᓐᓇ ᐃᓕᓐᓂᐊᓂᖅ ᐃᑲᔪᕐᓯᒪᓲᒍᒻᒪᑦ ᑲᒪᖄᕆᐊᖃᓲᓂᒃ 
ᐃᓕᑕᕐᓯᒪᒋᐅᕐᓂᐅᒋᐅᕐᓴᑎᑦᓱᒋᑦ ᑲᒪᒋᔭᖃᑦᓴᐅᑎᒋᒋᐅᕐᓴᑎᑦᓱᒋᓪᓗ ᓯᕗᓂᐊᒍᑦ ᐃᓄᓂᒃ 
ᐊᑦᑕᓇᕐᑐᒦᓚᕿᑐᐃᓐᓇᕆᐊᖃᓕᕋᔭᕐᑐᓂᒃ ᐅᐃᕆᒪᓂᒃᑯᑦ ᓴᕝᕓᓂᒃᑯᓗ ᐱᓐᓀᓗᑕᕐᑖᓚᕿᓲᓂᒃ. 

ᐃᓕᓐᓂᐊᓂᖅ ᑲᖏᕐᓱᔪᐊᒥ ᐅᑭᐊᖅ ᓯᕗᓪᓕᐸᐅᑦᓱᓂ ᐱᒋᐊᕐᕕᓕᐅᑎᒋᓕᓚᐅᕐᖃᐅᒃ ᕉᑕᐅᑉ, ᒥᐊᔨ ᑮᓗ. 
ᑖᒃᑯᐊ ᐃᓕᓐᓂᐊᑎᑦᓯᓕᓂᐅᓕᕐᑑᒃ ᓄᓇᕕᒻᒥ. ᐃᓕᓐᓂᐊᓚᐅᕐᖁᓗ ᑕᕝᕙᓂ ᑲᒪᕐᖄᕆᐊᖃᓲᑦ, ᓄᓇᓕᒻᒥᐅᑦ 
ᐊᒻᒪᓗ ᑌᒣᑦᑐᓂᒃ ᑲᒪᒋᔭᖃᓲᑦ ᑎᒥᐅᔪᓂᑦ ᐊᑦᔨᒌᖕᖏᑐᓂᑦ ᐱᓯᒪᔪᑦ. ᑲᑎᑦᓱᑎᒃ 18-ᖑᓚᐅᑐᑦ 
ᐃᓕᓐᓂᐊᑐᑦ ᑲᖏᕐᓱᔪᐊᒥ ᐱᓇᓱᐊᕈᓯᐅᓚᐅᕐᑐᒥ, ᕉᑕ ᑯᔩ ᓴᑑᒻᒪᐅᑎᖃᓚᐅᕐᖁᖅ ᑖᑦᓱᒥᖓ 
ᐃᓕᓐᓂᐊᓂᐅᓚᐅᕐᑐᒥᒃ, ᑐᖕᖓᓇᕐᑐᒪᕆᒻᒦᖃᑦᑕᓚᐅᕋᑦᑕ. "ᓲᖑᔪᐸᐅᔮᓘᑦᓱᓂᓗ, ᑕᑕᒥᒋᑦᓯᐊᓚᐅᕐᑕᕋ". ᕉᑕ 
ᐅᖃᓚᐅᕐᑐᖅ. "ᐃᓕᓐᓂᐊᓚᐅᕐᑐᑦ ᐱᓇᓱᖃᑎᒌᑦᓯᐊᑐᒻᒪᕆᐅᓚᐅᕐᑐᑦ ᑲᑐᑦᔨᓯᐊᒻᒪᕆᑦᓱᑎᒃ 
ᑲᑦᓱᙰᑦᑐᒪᕆᐅᖏᓐᓇᓱᑎᓪᓗ ᐃᓕᓐᓂᐊᓂᓕᒫᒥᓂ, ᑕᒪᓐᓇ ᐱᐅᔪᐊᓗᕋᑕᐅᓚᐅᕐᑐᖅ 
ᐱᔭᕆᒐᓱᐊᓚᖓᓚᐅᕐᑕᑕᓗ ᐅᖓᑖᓄᒻᒪᕆᒃ ᑎᑭᐅᑎᒍᓐᓇᓯᑎᑕᐅᓚᐅᕐᑐᒍᑦ. 

ᐅᓪᓘᓂᒃ ᒪᕐᕈᑐᕐᓱᓂ ᐃᓕᓐᓂᐊᑎᑦᓯᓂᖅ ᐅᖃᐅᓯᖃᖃᑦᑕᓱᑕ ᐃᓄᒃᑎᑐᑦ ᖃᓪᓗᓈᑎᑐᓪᓗ, ᑕᒪᓐᓇ 
ᐃᓕᓐᓂᐊᓂᖅ ᐱᓇᓲᑎᑦᓴᑖᕐᑎᓯᒍᑕᐅᒐᓱᐊᓚᐅᕐᑐᖅ ᐱᕐᕈᓯᕐᑖᕈᑕᐅᒐᔭᕐᑐᓂᓗ ᐃᓕᓐᓂᐊᑎᑦᓯᐅᑕᐅᑦᓱᓂ 
ᐃᑲᔪᕐᓯᒪᓂᕐᓴᐅᖁᓪᓗᒋᑦ ᐃᑲᔪᕋᓱᐊᕐᐸᑕᒥᓂᒃ. ᐃᓕᑕᕐᓯᒋᐅᕐᓴᓚᐅᕐᑐᑦ ᐃᓄᒻᒥᒃ 
ᐊᑦᑕᓇᕐᑐᒦᓕᕋᔭᖕᖑᐊᑐᒥᒃ ᐅᐃᕆᒪᓂᕐᒦᑐᐃᓐᓇᕆᐊᖃᓕᕋᔭᕐᑐᒥᒃ, ᖃᓄᕐᓗ ᑖᓐᓇ 
ᐊᒻᒪᕕᒋᕙᓪᓕᐊᑕᐅᒍᓐᓇᕋᔭᕐᒪᖔᑦ, ᖃᓄᐃᓕᐅᕐᓗᑎᓪᓗ ᐃᑲᔪᕐᓯᕙᓪᓕᐊᑕᕈᓐᓇᒪᖔᕐᒥᐅᒃ 
ᓱᕙᓪᓕᖁᑎᒋᓂᐊᕐᑕᖓᒍᑦ ᐱᓪᓚᕆᐅᑎᖏᓐᓇᓯᐊᕐᓗᒍᓗ ᖃᐅᔨᒪᓕᕋᓗᐊᕈᓂᐅᒃ ᓱᓇᓄᑦ 
ᐅᐃᕆᒪᓇᕐᑐᓕᕆᖕᖑᓱᑐᐃᓐᓇᓚᕿᓯᒪᒻᒪᖔᑦ. ᐅᓇᓗ ᐱᒻᒪᕆᐅᓚᐅᕐᒥᔪᖅ ᐃᓕᓐᓂᐊᑕᐅᑦᓱᓂ ᐃᒻᒥᓂᒃ 
ᕿᒥᕐᕈᒋᐊᖃᖃᑦᑕᓚᐅᕐᒥᒪᑕ ᐃᓕᓴᕐᑐᑦ ᐊᑦᔨᒌᑎᓯᖕᖏᓗᐊᕈᓯᖃᕐᒪᖔᕐᒥᒃ ᐃᓄᓐᓂᒃ ᑕᒪᓐᓇ ᖃᓄᓪᓗᐊᖅ 
ᐃᑲᔪᕋᓱᐊᕐᑕᓂᒃ ᓱᕐᕃᓯᒪᐅᑕᐅᓲᒍᒻᒪᖔᑦ. ᐃᓕᓐᓂᐊᑎᑦᓯᔨᒥᓄᑦ ᑐᑭᓯᑎᑕᐅᓇᓱᐊᓚᐅᕐᑐᑦ 
ᐱᒻᒪᕆᐅᓂᖓᓂᒃ ᐃᓱᒻᒪᓯᖏᑦᑕ ᐊᓯᑦᔨᑐᕋᖃᑦᑕᕆᐊᖃᕐᓂᖏᓐᓂᒃ ᐃᑲᔪᕐᑎᐅᓂᐊᕈᓂ 
ᓴᐳᒻᒥᔭᕐᓂᓴᐅᓚᖓᖁᓪᓗᒍ ᑭᒡᒐᑐᕐᑕᒥᓂᒃ ᑕᒪᓐᓇ ᑎᑭᐅᑎᒍᑕᐅᓂᕐᓴᐅᓲᒍᒻᒪᑦ ᐃᑲᔪᕋᓱᐊᕐᑕᖓᑕ 
ᐱᔭᕆᒐᓱᐊᓚᖓᔭᖏᓐᓄᑦ. 

ᐃᓕᓐᓂᐊᑎᑦᓯᓂᖅ ᐅᐃᕆᒪᐅᓯᕐᓂᒃ ᑲᒪᕐᖄᕆᐊᖃᓲᓄᓕᖓᓗᓂ ᓄᓇᕕᒻᒥᐅᓄᑦ 
ᐊᑑᑎᔭᐅᓲᖑᖁᔭᐅᓕᓚᐅᔪᒻᒪᑦ ᐅᓐᓂᑑᑎᐅᑦᓱᓂ ᐅᐃᕆᒪᓂᕐᒥ ᖃᓄᐃᓕᒋᐊᕐᑏᑦ ᑲᑎᒪᔨᖏᓐᓄᑦ 
ᐊᕐᖁᑎᖃᕐᓱᑎᒃ ᐃᓗᓯᓕᕆᓂᕐᒥ ᐱᒍᑦᔨᐅᑎᓂ ᕿᒥᕐᕈᓂᕐᒥᒃ (IPQ) (www.ipqnunavik.com). 

ᒥᓂ ᑯᔩ, ᑲᒪᔨᒻᒪᕆᖓ ᓄᓇᕕᒃ ᓄᓇᓕᓕᒫᑦ ᑲᑎᒪᔨᖏᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
(ᐃᓗᓯᓕᕆᔨᒃᑯᑦ). ᐅᖃᓚᐅᔪᒻᒥᒪᑦ "ᐱᒻᒪᕆᐅᒻᒪᑦ ᐃᓄᐃᑦ ᐃᓅᖃᑎᒥᓂᒃ ᐃᑲᔪᕆᐅᕐᓂᐅᒋᐊᖃᕐᒪᑕ 
ᐊᕐᓱᕉᔭᕈᑎᖃᕐᑐᖃᓕᕐᐸᑦ ᐅᐃᕆᒪᓂᕐᓂᒃ. ᑕᒐ ᑖᑦᓱᒥᖓ ᒪᓂᒪᑎᑦᓯᒍᑦᑕ ᐃᓕᓐᓂᐊᓂᕐᒥᒃ, 
ᓂᕆᐅᕝᕕᒋᓗᒍ ᐃᓄᐃᑦ ᐅᓄᕐᓯᕙᓪᓕᐊᒍᓐᓇᓂᖏᓂᒃ ᐃᑲᔪᕐᓯᒪᒍᓐᓇᕋᔭᕐᑐᑦ ᐊᓯᒥᓂᒃ ᓄᓇᓕᒥᑕ 
ᐃᓗᐊᒍᑦ ᐊᒻᒪᓗ ᑲᖐᒋᔭᐅᓕᕐᐸᓕᐊᑎᒐᓱᐊᕐᓗᒋᑦ ᐃᓗᓕᒋᓲᖏᑦ ᐅᐃᕆᒪᓂᐅᑉ." 

 

2016-ᒥ, ᐅᑯᐊ ᓄᓇᓖᑦ ᐅᐸᑦᑕᐅᒍᒫᕐᓂᐊᓕᕐᒥᔪᑦ: ᖁᐊᕐᑕᖅ (ᔮᓄᐊᕆ 19-20), ᑰᑦᔪᐊᕌᐱᒃ (ᕖᐳᐊᕆ 
23-24), ᐊᐅᐸᓗᒃ (ᒫᑦᓯ 15-16) ᐊᒻᒪᓗ ᐃᕗᔨᕕᒃ (ᒫᑦᓯ 22-23). ᑕᒪᑐᒥᖓ ᐃᓕᓐᓂᐊᓂᕐᒥᒃ 
ᐅᓇᒻᒥᓱᖃᑕᐅᑐᐊᕈᑦᓯ ᓄᓇᓕᑦᓯᓂ ᐊᑑᑎᒐᔭᖁᓪᓗᒍ ᐊᕐᕌᒎᖃᑦᑕᓂᐊᕐᑐᓂ, ᑐᓴᕋᓱᐊᕐᕕᖃᕈᓐᓇᖁᓯ ᒣᑯ 
ᐆᓕᐅᔨᒥᒃ, ᐃᓄᒻᒪᕇᑦ ᐊᒻᒪᓗ ᓄᓇᓕᓐᓂ ᑭᒡᒐᑑᑎᓂᒃ ᖃᓄᐃᓕᒋᐊᕐᑎᖓ ᐃᓗᓯᓕᕆᔨᒃᑯᑦ, 
ᐅᖃᓚᐅᑎᖓ 819-964-2222, ᐊᓪᓚᕕᖓ 261 ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐊᓪᓚᕕᒋᓗᒍ ᐅᕗᖓ 
michael.oleary@ssss.gouv.qc.ca. 

 

ᐃᓕᓯᓕᕆᔨᒃᑯᑦ ᐃᓄᓕᒫᓅᓕᖓᑦᓱᓂ ᑎᒥᐅᔫᕗᖅ ᓴᕐᕿᑎᑕᐅᑦᓱᓂ 1978-ᒥ ᔦᒥᓯ ᐯ ᑯᐯᒃ 
ᑕᕐᕋᖓᓗ ᐊᖏᖃᑎᒌᓐᓂᖓᓄᑦ. ᑲᒪᒋᔭᖃᕆᐊᖃᓲᖅ ᓄᓇᖁᑎᓕᒫᖓᓂᒃ 55 ᖁᓛᓃᑦᑐᓕᒫᓂᒃ 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᑭᒡᒐᑑᑎᖃᕐᕕᒋᑦᓱᒍ ᐃᓄᓐᓄᑦ 14-ᓂ ᓄᓇᓕᓐᓂ ᓄᓇᓯᒪᔪᓄᑦ. 

